
〈死于陣。母年少而寡。父彦睦欲奪其志。母抱善果曰婦人無𠕂男子之義且鄭君雖死。幸有此兒。棄兒而不慈。背死夫而無禮。寧當割耳剪髮。以明〉

〈素心。違禮滅慈非敢聞命善果以父死王事。年數歲拜使特節大將軍。襲爵開封縣公。開皇初。進封武德郡公。年十四。授沂州刺史。轉景州刺史。尋〉

〈爲魯郡太守。母性賢明。有節操。慱涉書史。通曉政事。每善果出聴事。母輙坐胡床於鄣後察之。聞其部斷合理。歸則大悅即賜之坐。相對誒笑。若行〉

〈事不允。或妄嗔怒。母乃還堂。蒙袂而泣。終日不食。善果伏於床前。不敢起。母方起謂之曰。吾非怒汝。乃愧汝家耳。吾爲汝婦。獲奉灑掃知汝先君忠〉

〈勤之士也。守官清恪。未嘗聞私。以身徇國。斷之以死。吾亦望汝副其此心。汝既年小而孤。吾寡婦耳。有慈無威。使汝不知禮訓。何可負。荷忠臣之業〉

〈乎。汝自童子襲茅土。汝今位過方岳。豈汝身致之耶。不思此事而妄加嗔怒。心緣驕樂。堕於公政。内則堕爾家風。或失已官爵。外則𧇊天下法。以取〉

〈罪戾。吾死日何面目見汝先人於地下乎。母恒自紡績。每自夜分而寢。善果曰。兒封侯開國。位居三品。秩俸幸足。母何自勤如此。答曰。吁。汝年既長。〉

〈吾謂汝知天下理。今聞此言。公事何由濟乎。今秩俸乃天子報汝先人殉命也。當散瞻六姻爲先君之惠。妻子柰何獨擅其利以貴乎。又絲枲紡績。〉

〈婦人之務。上自王后。下及大夫士妻。各有所制。若堕業者。是爲驕逸。吾雖不知禮。其可自敗乎。自初寡不御脂粉。常服大練。性又節儉。非祭祀賔客〉

〈之事。酒肉不妄陳其前。靜室端居。未嘗輙出門閭。内外姻戚。有吉凶事。但厚加贈。遺。皆不詣其門。非自手作。及莊園祿賜所得。雖親族禮遺。悉不許〉

〈入門。善果歷任州郡内。自出饌於衙中食之。公廨所供。皆不許受。悉用脩理公宇。及分僚佐。善果亦由此克已。號爲清吏。煬帝遣御史大夫張𢖍。勞〉

〈之。考爲天下最。徵授光禄𡖖。其母卒後善果爲大理𡖖。漸驕恣。公清平𠃔。遂不知疇昔焉。〉

王澄妻崔氏〈唐權載之集博陵縣君崔氏祔葬墓銘夫人姓崔氏。博陵安平人。皇鳳閣侍郎平章事博陵〉

〈郡王玄暐之曾孫。禮部侍郎璩之孫。侍御史責之息女。洋州刺史琅琊王君澄之嘉耦。崔氏自漢濟北長岑。代爲文宗。王氏自晋雎陵郎丘繼生。元〉

〈臣二族之茂。范蔚宗沈休文推本言之矣。重以母后中宗之際。石泉博陵二先正有經綸命代之材。推戴格天之業。延耀濟美爲祥爲祉。爲君子爲〉


〈士女。合姓好逑與他族不侔。夫入未笄。累失恃怙。旁於弟兄。血泣襄事。奉二尊裳帷。間關道途。自鍾陵抵洛邑。哀敬典禮。三者無違。神佑純孝。爲宗〉

